
 STATE OF WASHINGTON 
 DEPARTMENT OF SOCIAL AND HEALTH SERVICES 
 DIVISION OF CHILD SUPPORT (DCS) 
 
  

ინფორმაცია გადაუხდელი ალიმენტების ამოღების შესახებ 
Nonassistance Support Enforcement Information 

(თავები 26,18, 26,23, 34,05, 74,20, და 74.20A RCW) 
შეინახეთ ეს ფორმა; ის შეიცავს მნიშვნელოვან იურიდიულ ინფორმაციას თქვენი ბავშვის ალიმენტის საქმესთან დაკავშირებით. 

ალიმენტის შესახებ გადაწყვეტილების მხარეები 

თქვენი ალიმენტის შესახებ გადაწყვეტილების მხარეები არიან არამეურვე მშობელი და მეურვე მშობელი ან მეურვე, არამეურვე მშობელი არის 
პირი, რომელმაც ალიმენტი უნდა გადაიხადოს. მეურვე მშობელი ან მეურვე არის პირი, რომელთანაც, ჩვეულებრივ, ბავშვ(ებ)ი ცხოვრობს 
(ცხოვრობენ).  როგორც მეურვე, ისე არამეურვე მშობელს მოეთხოვება, წარმოადგინოს ჯანმრთელობის დაზღვევის უზრუნველყოფა და / ან 
სამედიცინო მომსახურების თანხა ბავშვ(ებ)ისთვის. 

• სამედიცინო მომსახურება მოიცავს დაუზღვეველი სამედიცინო ხარჯებისა და სამედიცინო სადაზღვევო პრემიის წილის (ნაღდი ფულით 
გადახდა) პროპორციულ წილს, თუ ეს საჭიროა გადაწყვეტილების თანახმად, როცა ჯანმრთელობის დაზღვევა უზრუნველყოფილი არ არის. 

ალიმენტების განყოფილება 

ალიმენტების განყოფილებას (DCS) აქვს ოფისები შტატის მასშტაბით. ალიმენტების განყოფილება მართავს და აღასრულებს ალიმენტის საქმეებს. 
იმისათვის, რომ ალიმენტების განყოფილებამ აღასრულოს თქვენი ალიმენტის შესახებ გადაწყვეტილება, გადაწყვეტილების ერთ-ერთმა მხარემ 
უნდა მოითხოვოს ალიმენტის ამოღების მომსახურებები.  

თუ თქვენი ალიმენტის შესახებ გადაწყვეტილება მოითხოვს გადახდას ვაშინგტონის შტატის ალიმენტების რეესტრის საშუალებით (იხილეთ 
შემდეგი ნაწილი), მაგრამ ალიმენტების განყოფილება არ მიიღებს მოთხოვნას მომსახურებებზე, ალიმენტების განყოფილება გახსნის მხოლოდ 
გადახდის მომსახურების (PSO) საქმეს თქვენთვის. ალიმენტების განყოფილება უზრუნველყოფს მხოლოდ გადახდის დამუშავებასა და აღრიცხვის 
წარმოებას მხოლოდ გადახდის მომსახურების საქმეებისთვის. 

ვაშინგტონის ალიმენტის რეესტრი 

ვაშინგტონის ალიმენტის რეესტრი (WSSR) წარმოადგენს ალიმენტების განყოფილების ნაწილს, რომელიც აწარმოებს აღრიცხვას და  ანაწილებს 
ალიმენტების ანგარიშსწორებებს. ალიმენტების განყოფილება თქვენს ალიმენტის შესახებ გადაწყვეტილებას შეიყვანს ვაშინგტონის ალიმენტის 
რეესტრში, სანამ ჩამოთვლილთაგან რომელიმეს ექნება ადგილი. 

1. თქვენი ალიმენტის შესახებ გადაწყვეტილების რომელიმე მხარე ალიმენტების განყოფილებას სთხოვს ალიმენტის ამოღების მომსახურებებს. 

2. თქვენი ალიმენტის შესახებ გადაწყვეტილება მოითხოვს, რომ არამეურვე მშობელმა ალიმენტი ვაშინგტონის ალიმენტის რეესტრის 
საშუალებით გადაიხადოს. 

რა უნდა გააკეთოთ 

როცა ალიმენტების განყოფილებას ალიმენტის ამოღების მომსახურებას სთხოვთ, თქვენ უნდა: 

1. გაუგზავნოთ ალიმენტების განყოფილებას ყველა გადახდა, რომელსაც უშუალოდ არამეურვე მშობლისგან ღებულობთ. ალიმენტების 
განყოფილებას უნდა ჰქონდეს ყველა გადახდის აღრიცხვა, თქვენი საქმის დასამუშავებლად. თუ თქვენ მიიღეთ ალიმენტის გადახდები 
ალიმენტების განყოფილების მომსახურებების მოთხოვნამდე, ალიმენტების განყოფილებას უნდა მიაწოდოთ დეკლარაცია, სადაც 
ჩამოთვლილია ეს გადახდები. როცა ალიმენტების განყოფილებას გაუგზავნით გადახდებს, რომლებსაც უშუალოდ არამეურვე მშობლისგან 
ღებულობთ, ალიმენტების განყოფილება გადმოიტანს თანხას თქვენს სადებიტო ბარათზე ან შეიტანს თანხას თქვენს საბანკო ანგარიშზე. 

2. აცნობეთ ალიმენტების განყოფილებას, თუ შეიცვლით მისამართს ან ტელეფონის ნომერს. ალიმენტების განყოფილებას ეს ინფორმაცია 
სჭირდება იმისათვის, რომ დაგიკავშირდეთ თქვენს საქმესთან დაკავშირებით. ალიმენტების განყოფილება მოგაწვდით სამართლებრივ 
შეტყობინებებს პირველი კლასის ფოსტით. 

3. დაუყოვნებლივ აცნობეთ ალიმენტების განყოფილებას, თუ აღადგენთ კავშირს არამეურვე მშობელთან ან ბავშვ(ებ)ი საცხოვრებელს 
გამოიცვლის (გამოიცვლიან). როცა მოითხოვს, ალიმენტების განყოფილებას დამატებითი ინფორმაცია უნდა მიაწოდოთ. 

4. აცნობეთალიმენტების განყოფილებას, თუ დაიქირავებთ იურისტს ან კერძო სააგენტოს, თქვენი ალიმენტის ამოსაღებად. ალიმენტების 
განყოფილებას უნდა მისცეთ იურისტის ან კერძო სააგენტოს სახელი და მისამართი. ალიმენტების განყოფილებას უნდა უთხრათ, რაზე 
იმუშავებენ იურისტი ან კერძო სააგენტო. 

 ა. ალიმენტების განყოფილება ვერ შეძლებს თქვენი ალიმენტის ამოღებას, თუ ამას იურისტი ან კერძო კომპანია ცდილობს. 

 ბ. თუ დაიქირავებთ იურისტს თქვენი ალიმენტის შესახებ გადაწყვეტილების შესაცვლელად, თქვენ ან თქვენმა იურისტმა დაუყოვნებლივ 
უნდა აცნობოთ არამეურვე მშობელს და ალიმენტების განყოფილებას. 

5. ალიმენტების განყოფილებას გადაეცით ან დაეხმარეთ, რომ მიიღოს თქვენს საქმესთან დაკავშირებით  ალიმენტის შესახებ მიღებული ყველა 
გადაწყვეტილების ასლები. 

 გადაუხდელი ალიმენტების ამოღების მომსახურებების მიღების მოთხოვნები 

თუ არ გაგაჩნიათ კანონიერი მეურვეობა ბავშვ(ებ)ზე, რომლისთვისაც ალიმენტების ამოღების მომსახურებებს ითხოვთ, თქვენ უნდა განაცხადოთ, 
რომ ბავშვ(ებ)ი უკანონოდ არ გყავთ წამოყვანილი კანონიერი მეურვისგან.  

ალიმენტების განყოფილება ამოიღებს გადასახადს $25.00-ის ოდენობით, თითოეული ფედერალური ფინანსური წლისთვის, რომელშიც 
ალიმენტევის განყოფილება გიგზავნით $500.00-ს, იმ შემთხვევაში, თუ თქვენ არასოდეს მიგიღიათ დროებითი დახმარება გაჭირვებული 
ოჯახებისთვის (TANF), ტომის დროებითი დახმარება გაჭირვებული ოჯახებისთვის, ან დახმარება ოჯახებისთვის, კმაყოფაზე მყოფი ბავშვებით  
(AFDC), ნებისმიერი ბავშვისთვის.  ფინანსური წელი იწყება ყოველი წლის 1-ლ ოქტომბერს და მთავრდება 30 სექტემბერს.  ალიმენტების 
განყოფილება ამოიღებს ამ გადასახადს თქვენგან $25.00-ის დატოვებით, ალიმენტიდან, მას შემდეგ, რაც პირველ $500.00-ს გამოგიგზავნით.  თუ 
თქვენ გაქვთ ერთზე მეტი საქმე, რადგან თქვენს შვილებს სხვადასხვა მამები ჰყავთ, თქვენ მოგიწევთ ერთზე მეტი ყოველწლიური გადასახადის 
გადახდა.  თუ თქვენ მიიღეთ დროებითი დახმარება გაჭირვებული ოჯახებისთვის, ტომის დროებითი დახმარება გაჭირვებული ოჯახებისთვის, ან 
დახმარება ოჯახებისთვის, კმაყოფაზე მყოფი ბავშვებით, სხვა შტატიდან, ალიმენტების განყოფილებას უნდა გაუგზავნოთ მტკიცებულება, 
როგორიცაა დამოწმებული განცხადება სხვა შტატის სახელმწიფო შემწეობის სააგენტოდან ან თქვენი შემწეობების აღრიცხვის დამოწმებული ასლი.  
ალიმენტების განყოფილება დაგაკისრებთ გადასახადს, სანამ მტკიცებულებას არ მივიღებთ. 

ალიმენტების ამოღების მომსახურებები 

თუ თქვენ გაქვთ ალიმენტის შესახებ გადაწყვეტილება, რომელშიც განსაზღვრულია ალიმენტის რაოდენობა, ალიმენტების განყოფილება შეეცდება 
ამ თანხის ამოღებას. ალიმენტების განყოფილება, ჩვეულებრივ, არ ანგარიშობს და იღებს პროცენტებს, რადგან ის გროვდება თქვენს შეკვეთაზე. 
ზოგიერთ შემთხვევაში, ალიმენტების განყოფილებამ შეტყობინება უნდა გაუგზავნოს ალიმენტის შესახებ გადაწყვეტილების ორივე მხარეს, 
ამოღების მოქმედების დაწყებამდე. 

თუ თქვენ არა გაქვთ ალიმენტის შესახებ გადაწყვეტილება ან თქვენი ალიმენტის შესახებ გადაწყვეტილება არ ითვალისწინებს როგორც ალიმენტს, 
ასევე - სამედიცინო მომსახურებას, ალიმენტების განყოფილება შეტყობინებას გაუგზავნის ალიმენტის შესახებ გადაწყვეტილების ორივე მხარეს.  

1. ამ შეტყობინებაში, ალიმენტების განყოფილება განსაზღვრავს ალიმენტისა და სამედიცინო მომსახურების თანხებს, საჭიროებისამებრ. 
ალიმენტების განყოფილება ალიმენტის ოდენობას განსაზღვრავს ორივე მხარის გაერთიანებული შემოსავლებისა და ბავშვების რაოდენობის 
მიხედვით.   

2. გადაწყვეტილება თითოეული ვალდებული მშობლისგან უნდა მოითხოვდეს ჯანმრთელობის დაზღვევის უზრუნველყოფას, როცა დაფარვა 
ხელმისაწვდომია მშობლის დამქირავებლის ან კავშირის მეშვეობით, მშობლის ალიმენტის ძირითადი ვალდებულების არაუმეტეს 25 
პროცენტის ოდენობით.  

3. გადაწყვეტილება შეიძლება მოიცავდეს სამედიცინო მომსახურების ვალდებულებას, თქვენ ან სახელმწიფოს მიერ გადახდილ პრემიასთან 
მიმართებით, თუ სამედიცინო მომსახურება არ არის უზრუნველყოფილი ვალდებული მშობლის მიერ. 

თუ თქვენს ალიმენტის შესახებ გადაწყვეტილებაში განსაზღვრული არ არის ალიმენტის ფიქსირებული რაოდენობა, მაგრამ მითითებულია 
ფორმულა რაოდენობის განსაზღვრისთვის, ალიმენტების განყოფილება გაუგზავნის შეტყობინებას ალიმენტის სავალებულო რაოდენობის შესახებ, 
ალიმენტის შესახებ გადაწყვეტილების ორივე მხარეს. 

1. ამ შეტყობინებაში, ალიმენტების განყოფილება მიუთითებს ალიმენტის ფიქსირებულ რაოდენობას. თქვენი ალიმენტის შესახებ 
გადაწყვეტილების ნებისმიერ მხარეს შეუძლია, მოითხოვოს მოსმენა ალიმენტების განყოფილების მიერ დადგენილი ალიმენტის რაოდენობის 
შესახებ დავის თაობაზე. 

2. ალიმენტების განყოფილება შეიძლება შეეცადოს, მიაღწიოს შეთანხმებას ალიმენტის რაოდენობაზე, თქვენი ალიმენტის შესახებ 
გადაწყვეტილების ორივე მხარესთან. 

მას შემდეგ, რაც ალიმენტის თანხა განისაზღვრება და თუ ალიმენტების განყოფილება იცნობს არამეურვე მშობლის დამქირავებელს, ალიმენტების 
განყოფილება დამქირავებელს გაუგზავნისალიმენტისთვის შემოსავლის დაქვითვის შესახებშეტყობინებას. ამ შეტყობინებით, დამქირავებელს 
მოეთხოვება, დაქვითოს ალიმენტი არამეურვე მშობლის შემოსავლიდან ან ხელფასიდან. თუ ალიმენტების განყოფილება არ იცნობს არამეურვე 
მშობლის დამქირავებელს, ალიმენტების განყოფილება შეეცდება, იპოვოს ხელფასის ან შემოსავლის წყარო და ამგვარად სცადოს თქვენი ალიმენტის 
ამოღება. 

თუ თქვენი ალიმენტის შესახებ გადაწყვეტილება მოიცავს პირობებს ბავშვ(ებ)ის  სამედიცინო მომსახურების შესახებ, ალიმენტების განყოფილება 
ეცდება ამ პირობების შესრულების უზრუნველყოფას. ალიმენტების განყოფილების მიერ განხორციელებული ქმედებები დამოკიდებულია 
გადაწყვეტილების პირობებზე. 

1. თუ თქვენ გაქვთ გადაწყვეტილება, რომლის თანახმადაც არამეურვე მშობელს მოეთხოვება ჯანმრთელობის დაზღვევის უზრუნველყოფა, 
დაუზღვეველი სამედიცინო მომსახურებების ხარჯების, გასავლისა და დამატებითი გადახდების პროპორციული წილის გადახდა, ან 
დამატებითი თანხის გადახდა, როცა არამეურვე მშობელს ხელმისაწვდომი არა აქვს ჯანმრთელობის დაზღვევა, ალიმენტების განყოფილება 
უზრუნველყოფს რომელიმე სამედიცინო მომსახურების მოთხოვნების განხორციელებას. 

2. თუ თქვენ გაქვთ ალიმენტის შესახებ გადაწყვეტილება, რომლის თანახმადაც არამეურვე მშობელს არ მოეთხოვება ჯანმრთელობის დაზღვევის 
უზრუნველყოფა თქვენი ბავშვ(ებ)ისთვის, ალიმენტების განყოფილება შეეცდება ამ გადაწყვეტილების მოდიფიცირებას. 

3. თუ თქვენ გაქვთ ალიმენტის შესახებ გადაწყვეტილება, რომლის თანახმადაც მოგეთხოვებათ ჯანმრთელობის დაზღვევის უზრუნველყოფა, 
დაუზღვეველი სამედიცინო მომსახურებების ხარჯების, გასავლისა და დამატებითი გადახდების პროპორციული წილის გადახდა ან სხვა 
მშობლის ჯანმრთელობის დაზღვევის პრემიის წილის გადახდა, თუ თქვენ ვერ უზრუნველყოფთ ჯანმრთელობის დაზღვევის დაფარვას, 
ალიმენტების განყოფილება უზრუნველყოფს ამ მოთხოვნების შესრულებას, თუ არამეურვე მშობელი მიმართავს ალიმენტის ამოღების 
მომსახურებებისთვის. 

თუ უზრუნველყოფილი გაქვთ ჯანმრთელობის დაზღვევა ბავშვ(ებ)ისთვის, ალიმენტების განყოფილებას ამის მტკიცებულება უნდა მიაწოდოთ. 
თქვენ უნდა შეავსოთ და თანდართული დააბრუნოთ მეურვე მშობლის ჯანმრთელობის დაზღვევის შესახებ ინფორმაციის ფორმა, როგორც თქვენი 
მტკიცებულება. 

თუ თქვენ უზრუნველყოფილი გაქვთ ჯანმრთელობის დაზღვევა და არ გსურთ, რომ ალიმენტების განყოფილებამ უზრუნველყოს  თქვენი 
ალიმენტის შესახებ გადაწყვეტილების სამედიცინო მომსახურების მოთხოვნები, ალიმენტების განყოფილებას უნდა მიაწოდოთ დაზღვევის 
მტკიცებულება და წერილობითი ფორმით აცნობოთ, რომ არ გსურთ სამედიცინო მომსახურების პირობების შესრულება. 

თუ დედა და მამა ქორწინებაში არასოდეს ყოფილან და:  

1. ერთ-ერთ ან არც ერთ მათგანს ხელი არ მოუწერია მამობის აღიარებაზე, შტატის ან ტომის სასამართლო განსაზღვრავს კანონიერ მამას. 
ალიმენტების განყოფილება თქვენს საქმეს გადასცემს ოლქის პროკურორს, ტომის სასამართლოს ან  გენერალურ პროკურატურას, 
მოქმედებისთვის. 

2. ორივე მათგანმა ხელი მოაწერა მამობის აღიარებას, ალიმენტების განყოფილებამ შეიძლება მიიღოს ალიმენტის შესახებ გადაწყვეტილება, 
სასამართლო პროცესის გარეშე. 

თუ თქვენი ალიმენტის შესახებ გადაწყვეტილების მეორე მხარე სთხოვს ალიმენტების განყოფილებას, მას შეუძლია, გაუწიოს ალიმენტის ამოღების 
სრული მომსახურება, მაშინაც კი, თუ თქვენ ის არ გსურთ. 

თუ ალიმენტის შესახებ გადაწყვეტილების არც ერთი მხარე არ ცხოვრობს ვაშინგტონის შტატში, ალიმენტების განყოფილება უზრუნველყოფს 
ალიმენტის ამოღების მომსახურებებს, თუ ორივე სიმართლეა. 

1. თქვენი ალიმენტის შესახებ გადაწყვეტილების არც ერთი მხარე არ ღებულობს ალიმენტის ამოღების მომსახურებებს, სხვა შტატიდან. 

2. არამეურვე მშობელს კავშირი აქვს ვაშინგტონის შტატთან. კავშირი გულისხმობს ხელფასის გამომუშავებას დამქირავებლებისგან, რომლებიც 
საქმიანობას ეწევიან ვაშინგტონში, ფლობენ აქტივებს ვაშინგტონში და ა.შ. არამეურვე მშობელს საკმარისი კავშირი უნდა ჰქონდეს 
ვაშინგტონის შტატთან, რათა ალიმენტების განყოფილებას საშუალება მიეცეს, ამოიღოს ალიმენტი. 

თუ არამეურვე მშობელი ცხოვრობს სხვა შტატში და არა აქვს კავშირი ვაშინგტონის შტატთან, ხოლო თქვენ ცხოვრობთ ვაშინგტონის შტატში, 
ალიმენტების განყოფილებამ შეიძლება გააკეთოს შემდეგიდან ნებისმიერი. 

1. ეცადოს, რომ ამ საქმეზე გავრცელდეს იურისდიქცია და ალიმენტის ამოღება ვაშინგტონის შტატის კანონის თანახმად მოახდინოს. 

2. ალიმენტის ამოღება სთხოვოს იმ შტატს, რომელშიც არამეურვე მშობელი ცხოვრობს. სხვა შტატები თავიანთი კანონების თანახმად 
იმოქმედებენ. 

ალიმენტების განყოფილება მოელაპარაკება არამეურვე მშობელს დაგვიანებული ალიმენტების ყოველთვიურ გადახდაზე. ალიმენტების 
განყოფილება ამ გადახდას განსაზღვრავს ალიმენტის მოთხოვნებისა, რომელიც მითითებულია თქვენს ალიმენტის შესახებ გადაწყვეტილებაში, და 
გადასახდელი დაგვიანებული ალიმენტის ოდენობის მიხედვით. 

თუ თქვენ გაქვთ ალიმენტის შესახებ გადაწყვეტილება, რომელიც ალიმენტების განყოფილებას საშუალებას აძლევს, მოახდინოს შემოსავლის 
დაქვითვა ალიმენტისთვის, ალიმენტების განყოფილება შეტყობინებას გაუგზავნის არამეურვე მშობლის დამქირავებელს (თუ ცნობილია). 

თუ თქვენ გაქვთ ალიმენტის შესახებ გადაწყვეტილება, რომელიც ალიმენტების განყოფილებას საშუალებას არ აძლევს, მოახდინოსშემოსავლის 
დაქვითვა ალიმენტისთვის, ალიმენტების განყოფილება შეტყობინებას გაუგზავნის ალიმენტის დავალიანების შესახებ და მოითხოვს გადახდას 
არამეურვე მშობლისგან. შეტყობინებაალიმენტის დავალიანების შესახებ და გადახდის მოთხოვნა ითვალისწინებს ალიმენტის თანხას და 
ალიმენტების განყოფილებას ანჭებს უფლებამოსილებას, მოახდინოს შემოსავლის დაქვითვა ალიმენტისთვის. 

1. თუ თქვენ ხართ ალიმენტის მიმღები სასამართლოს ბრძანებით, ალიმენტების განყოფილება გამოგიგზავნით შეტყობინების ასლს, სადაც 
მითითებული იქნება ალიმენტის თანხა. თუ თქვენ მიიღებთ შეტყობინებას და არ დაეთანხმებით მასში მითითებულ რაოდენობას, 
შეგიძლიათ, მოითხოვოთ მოსმენა სასამართლოში. 

2. არამეურვე მშობელს შეუძლია, მოითხოვოს "კონფერენციის საბჭო" (არაფორმალური მოსმენა) რათა იდავოს შეტყობინების პირობებზე, 
რომელშიც გათვალისწინებულია ალიმენტის ოდენობა. თქვენ შეგიძლიათ, მონაწილეობა მიიღოთ "კონფერენციის საბჭოში". 

3. თუ თქვენ მოითხოვთ მოსმენას ხოლო არამეურვე მშობელი მოითხოვს "კონფერენციის საბჭოს", თქვენ შეგიძლიათ, გადაწყვიტოთ, მოსმენა 
გაიმართება თუ "კონფერენციის საბჭო." 

ნებისმიერ სასამართლო პროცესში, ალიმენტის შესახებ გადაწყვეტილების შედგენის, აღსრულების ან მოდიფიცირებისთვის, ალიმენტების 
განყოფილება გაუგზავნის წერილობით შეტყობინებებს, გადაწყვეტილების მხარეებს, პირველი კლასის ფოსტით. ალიმენტების განყოფილება ამ 
შეტყობინებებს გაგზავნის მხარეთა ბოლოდროინდელ მისამართზე. თუ ალიმენტების განყოფილება შეტყობინებას თქვენ გამოგიგზავნით, ეს 
შეიძლება გახდეს საბოლოო გადაწყვეტილება, თქვენთვის შემდგომი შეტყობინებების გამოგზავნის გარეშე. ადმინისტრაციული სასამართლოს 
მოსამართლემ შეიძლება გასცეს პეტიცია ალიმენტის შესახებ გადაწყვეტილების მოდიფიკაციაზე, მოპასუხის არყოფნისას, თუ მხარე არ 
გამოცხადდება მოდიფიკაციის სასამართლო პროცესზე. ეს ვრცელდება მაშინაც კი, თუ ალიმენტების განყოფილება ვერ დაამტკიცებს, რომ მხარემ, 
რომელიც სასამართლოს წინაშე არ გამოცხადდა, ნამდვილად მიიღო შეტყობინება მოსმენის დანიშვნის შესახებ, რომელიც გაიგზავნა პირველი 
კლასის ფოსტით, მხარის ბოლოდროინდელ მისამართზე. 

ალიმენტების განყოფილებას არ შეუძლია, განსაზღვროს თქვენი ბავშვ(ებ)ის მეურვეობისა თუ მონახულების პირობები. 

წარმომადგენლობა 

ალიმენტების განყოფილება და გენერალური პროკურატურა თუ ოლქის პროკურატურა, რომლებიც ალიმენტების განყოფილებასთან ერთად 
მუშაობენ, წარმოადგენს სოციალური და ჯანდაცვის მომსახურებების დეპარტამენტს. ეს სამსახურები არ წარმოადგენს თქვენი ალიმენტის შესახებ 
გადაწყვეტილების რომელიმე მხარეს. 

მოსმენები 

თავი 34.05 RCW თქვენი ალიმენტის შესახებ გადაწყვეტილების ორივე მხარეს საშუალებას აძლევს, მონაწილეობა მიიღონ თქვენს ალიმენტის 
შესახებ გადაწყვეტილების თაობაზე გამართულ მოსმენებში. ორივე მხარეს შეუძლია, დაესწროს მოსმენას პირადად ან ტელეფონის საშუალებით. 
მოსმენები ზემოქმედებას ახდენს თქვენს ალიმენტის ოდენობაზე. თუ მოსმენებში მონაწილეობას არ მიიღებთ, ადმინისტრაციული სასამართლოს 
მოსამართლემ შეიძლება თქვენს ალიმენტის შესახებ გადაწყვეტილებაზე გასცეს ალიმენტების განყოფილების ან მეორე მხარის მიერ გაკეთებული 
მოთხოვნები, თქვენთვის შემდგომი შეტყობინების გამოგზავნის გარეშე. შესაძლოა, გჭირდებათ იურისტი, რათა მოსმენაზე წარმოგადგინოთ. 

ალიმენტის ამოღების მომსახურებები 

ალიმენტების განყოფილება შეეცდება: 

1. ამოიღოს მიმდინარე და დაგვიანებული (თუ არსებობს) ალიმენტი. 

• შეზღუდულ გარემოებებში, ალიმენტების განყოფილება შეიძლება შევიდეს დროებით შეთანხმებაში, რომელიც არამეურვე მშობელს 
საშუალებას აძლევს, გადაიხადოს თქვენს ალიმენტის შესახებ გადაწყვეტილებაში მითითებული ალიმენტის მიმდინარე ყოველთვიურ 
ოდენობაზე ნაკლები. გადახდები თანდათან იზრდება, რაც ალიმენტების განყოფილებას საშუალებას აძლევს, ამოიღოს ყველა მიმდინარე 
და დაგვიანებული ალიმენტი. 

2. პროცენტის დარიცხვა დაგვიანებულ ალიმენტზე. ალიმენტების განყოფილება ამას გააკეთებს მხოლოდ იმ შემთხვევაში, თუ თქვენ გაქვთ 
ალიმენტის შესახებ გადაწყვეტილება ან შტატისა თუ ტომის სასამართლოს გადაწყვეტილება, რომლის თანახმადაც დადგენილია დაგროვილი 
პროცენტების მთლიანი რაოდენობა. 

3. ბავშვის მოვლის ხარჯების ამოღება, თუ გათვალისწინებულია თქვენი ალიმენტის შესახებ გადაწყვეტილების თანახმად. 

4. მეუღლისთვის გადასახდელი ალიმენტის ამოღება, თუ გათვალისწინებულია თქვენი ალიმენტის შესახებ გადაწყვეტილების თანახმად. 
ალიმენტების განყოფილება არ განსაზღვრავს მეუღლისთვის გადასახდელი ალიმენტის რაოდენობას. 

5. სამედიცინო მომსახურების მოთხოვნების აღსრულება. ალიმენტების განყოფილებამ შეიძლება სცადოს გადაუხდელი სამედიცინო ხარჯების ამოღება 
(როგორიცაა, გასავალი, დამატებითი გადახდები და პრემიები), ბავშვ(ებ)ისთვის, რომლებიც გათვალისწინებულია გადაწყვეტილების თანახმად, 
ხელმისაწვდომი ზომების გამოყენებით, 74.20 და RCW 74.20A RCW თავების მიხედვით.  WAC 388-14A-1020 განსაზღვრავს დაუზღვეველ სამედიცინო 
ხარჯებს.  ალიმენტების განყოფილებამ შეიძლება გაგზავნოს ეროვნული სამედიცინო მომსახურების შეტყობინება ჯანმრთელობის დაზღვევის 
მოთხოვნების შესასრულებლად ან ფულადი შენატანის განსახორციელებლად, რომელიც არ უნდა აჭარბებდეს ვალდებული მშობლის ხარჯების 
პროპორციულ წილს, რომელიც შემოიფარგლება მშობლის ძირითადი ალიმენტის ვალდებულების 25 პროცენტით. 

6. უმაღლესი განათლების მიღების ალიმენტის გადახდა, ბავშვებისთვის, რომლებიც აგრძელებნ სწავლას სკოლის დამთავრების შემდეგ. ასეთი 
სახის ალიმენტის შესახებ გადაწყვეტილების მიღება შესაძლებელია მხოლოდ შტატის ან ტომის სასამართლოს მიერ. ალიმენტების 
განყოფილებას ასეთი სახის ალიმენტის დაკისრება არ შეუძლია. 

თქვენ არ უნდა სთხოვოთ ალიმენტების განყოფილებას, განახორციელოს ამ ნაწილში ჩამოთვლილი მოქმედებები. ალიმენტების განყოფილება 
მოქმედებს ისე, როგორც თქვენი საქმე მოითხოვს. თუმცა, თქვენ შეიძლება ნახოთ ახალი ინფორმაცია, რომელიც ალიმენტების განყოფილებას 
თქვენი ალიმენტის ამოღებაში დაეხმარება. თუ ასე მოხდება, ალიმენტების განყოფილებას უნდა აცნობოთ. ალიმენტების განყოფილებასთან ყველა 
კორესპონდენციაში მიუთითეთ შემდეგი ინფორმაცია. 

1. თქვენი სახელი, მისამართი, ტელეფონის ნომერი და საქმის ნომერი. 

2. არამეურვე მშობლის სახელი და სოციალური დაზღვევის ნომერი (თუ ცნობილია). 

ალიმენტების განყოფილების მომსახურების შეწყვეტა 

თუ გსურთ, რომ ალიმენტების განყოფილებამ შეწყვიტოს ალიმენტის ამოღების სრული მომსახურება, ამის შესახებ უნდა სთხოვოთ ალიმენტების 
განყოფილებას, წერილობითი ფორმით. თუ თქვენ გაქვთ გადაწყვეტილება ალიმენტის შესახებ, რომელიც მოითხოვს, რომ არამეურვე მშობელმა 
ალიმენტი ვაშინგტონის ალიმენტის რეესტრის საშუალებით გადაიხადოს, ალიმენტების განყოფილება შეწყვეტს სრულ მომსახურებას, შეცვლის 
თქვენს საქმეს მხოლოდ გადახდის მომსახურებით და აცნობებს არამეურვე მშობელს. თუ თქვენი ალიმენტის შესახებ გადაწყვეტილება არ 
მოითხოვს გადახდას ვაშინგტონის ალიმენტის რეესტრის საშუალებით, ალიმენტების განყოფილება თქვენს საქმეს დახურავს. 

თუ თქვენ ან თქვენი ბავშვ(ებ)ი აღადგენთ კავშირს არამეურვე მშობელთან, ალიმენტების განყოფილება შეწყვეტს მიმდინარე ალიმენტის ამოღებას. 
ალიმენტების განყოფილება გაცნობებთ ნებისმიერი ცვლილების შესახებ თქვენთვის გაწეული მომსახურებების სახეებში. 

ფედერალური საშემოსავლო გადასახადის დაბრუნების ანაზღაურება, ადმინისტრაციული ანაზღაურება და პასპორტზე უარის თქმა 

ალიმენტების განყოფილება აცნობებს ფედერალურ საშემოსავლო სამსახურს (IRS), როცა არამეურვე მშობელს მართებს დაგვიანებული ალიმენტი, 
თუ თქვენი საქმე აკმაყოფილებს ყველა შემდეგ კრიტერიუმს: 

1. ალიმენტების განყოფილებამ იცის არამეურვე მშობლის სოციალური დაზღვევის ნომერი. 

2. დაგვიანებული ალიმენტი გადასახდელია ალიმენტის შესახებ გადაწყვეტილების თანახმად. 

3. არამეურვე მშობელს სულ გადასახდელი აქვს დაგვიანებული ალიმენტი, $500.00-ის ან მეტის ოდენობით.  თუ ალიმენტების განყოფილებას არ 
შეუძლია, განსაზღვროს დაგვიანებული გადასახდელი ალიმენტის მთლიანი რაოდენობა, მან შეიძლება შეზღუდოს დავალიანება იმ 
რაოდენობამდე, რომელიც დაგროვდა მას შემდეგ, რაც ალიმენტის განყოფილებამ მიიღო ეს საქმე. 

ფედერალური საშემოსავლო სამსახური გაუგზავნის ალიმენტების განყოფილებას არამეურვე მშობლის დაბრუნებულ გადასახადს, დაგვიანებული 
ალიმენტის გადასახდელად. 

თუ არამეურვე მშობელი წარადგენს ერთიან საგადასახადო დეკლარაციას, ალიმენტების განყოფილებამ შესაძლოა შეაჩეროს თანხის დაბრუნება 
ექვსი თვით, თქვენთვის ფულის გამოგზავნამდე. ალიმენტების განყოფილებამ შესაძლოა შეაჩეროს გადასახადის დაბრუნება, რათა საშუალება 
მისცეს საგადასახადო დეკლარაციის სხვა წარმდგენს, მოითხოვოს თანხის დაბრუნების საკუთარი წილი. 

სხვა გადახდები, რომლებიც სავალდებულოა ფედერალური მთავრობის მიერ არამეურვე მშობლისთვის, შეიძლება ასევე იყოს ანაზღაურება 
დაგვიანებული ალიმენტის გადასახდელად. 

თუ არამეურვე მშობელს გადასახდელი აქვს არანაკლებ $2,500.00-სა, ფედერალურმა მთავრობამ შესაძლოა არამეურვე მშობელს პასპორტზე უარი 
უთხრას. 

გადახდის განაწილება 

მკაცრი ფედერალური და სახელმწიფო სამართლებრივი ნორმები არეგულირებს ალიმენტის გადახდის განაწილებას. ალიმენტების განყოფილება 
იყენებს გადახდის ქვითრის თარიღს, იმის გადასაწყვეტად თუ როგორ გაავრცელოს ალიმენტის თანხა. ალიმენტის შესახებ გადაწყვეტილების არც 
ერთ მხარეს არ შეუძლია, აირჩიოს პერიოდი, რომელსაც გადახდა მოიცავს. 

1. ალიმენტების განყოფილება გამოიყენებს თითოეულ თვეში მიღებულ ნებისმიერ თანხას, გადასახადის დაბრუნების გადახდის გარდა, 
ფედერალური საშემოსავლო სამსახურისგან, იმ თვის მიმდინარე ალიმენტისთვის.  ფედერალური საშემოსავლო სამსახურის გადახდები 
ვრცელდება მხოლოდ დაგვიანებულ ალიმენტებზე. 

2. ალიმენტების განყოფილება შეაჩერებს ყოველწლიური $25.00 გადასახადის გადახდას, თუ თქვენ არასოდეს მიგიღიათ დროებითი დახმარება 
გაჭირვებული ოჯახებისთვის, ტომის დროებითი დახმარება გაჭირვებული ოჯახებისთვის, ან დახმარება ოჯახებისთვის, კმაყოფაზე მყოფი 
ბავშვებით, როგორც მცირეწლოვანი ბავშვის მეურვეს.  ალიმენტების განყოფილება ამოიღებს გადასახადს, მას შემდეგ, რაც თქვენ გადაგიხდიან 
$500.00-ს, ამ საქმეზე, 1-ლი ოქტომბრიდან 30სექტემბრამდე პერიოდში. 

3. თუ ალიმენტების განყოფილება მიიღებს მიმდინარე ალიმენტის ოდენობაზე მეტ თანხას, ალიმენტების განყოფილება გაავრცელებს 
დამატებით გადახდას დაგვიანებულ ალიმენტზე. 

4. თუ არამეურვე მშობელს გადასახდელი აქვს მიმდინარე ალიმენტი ერთზე მეტი ოჯახისთვის, ალიმენტების განყოფილება გაავრცელებს 
თანხას ალიმენტის ყველა მიმდინარე ვალდებულებაზე, სანამ რაიმე ფულს გამოიყენებს დაგვიანებული ალიმენტისთვის. ვერც თქვენ და ვერც 
არამეურვე მშობელი ვერ დააზუსტებთ, თუ როგორ ანაწილებს გადახდებს ალიმენტების განყოფილება. 

• არსებობს ერთი გამონაკლისი ზემოთ მოცემულ წესში. არამეურვე მშობელს შეუძლია, დააზუსტოს გადახდების განაწილება მხოლოდ 
გადახდის მომსახურების საქმეებისთვის.  მხოლოდ გადახდის მომსახურება ეხება იმ საქმეებს, რომლებშიც ალიმენტების განყოფილება 
უზრუნველყოფს აღრიცხვის წარმოებას და გადახდის განაწილებას, მაგრამ არ აღასრულებს ალიმენტის შესახებ გადაწყვეტილებას. 

ალიმენტების განყოფილება გამოგიგზავნით ალიმენტის მიმდინარე გადახდებს. თუ დარეგისტრირდებით პირდაპირი დეპოზიტისთვის, 
ალიმენტების განყოფილება მოახდენს გადახდების დეპოზიტს უშუალოდ თქვენს საბანკო ანგარიშზე, ფულადი სახსრების ელექტრონული 
გადაგზავნის საშუალებით. 

შენიშვნა: თუ არ მოახდენთ პირდაპირი დეპოზიტის ავტორიზაციას, ალიმენტების განყოფილება ავტომატურად გადმოგიგზავნით შენახული 
სიდიდის Visa სადებიტო ბარათს, რომელსაც ალიმენტების განყოფილების სადებიტო ბარათი ჰქვია. თუ თქვენ გაქვთ ალიმენტების 
განყოფილების სადებიტო ბარათი, ალიმენტების განყოფილება მოათავსებს თქვენს ალიმენტს თქვენს ბარათზე და არა - თქვენს 
საბანკო ანგარიშზე.  უმეტეს შემთხვევაში, ალიმენტის გადახდები ხელმისაწვდომია თქვენს საბანკო ანგარიშზე ან ალიმენტების 
განყოფილების სადებიტო ბარათზე, სამ სამუშაო დღეში, მას შემდეგ, რაც ალიმენტების განყოფილება მათ თქვენს საქმეზე 
გაავრცელებს. თქვენ შეგიძლიათ, გამოიყენთ ალიმენტების განყოფილების სადებიტო ბარათი ნებისმიერ ადგილას, სადაც მიღებულია 
VISA და ბანკომატებში. თქვენ შეგიძლიათ მიიღოთ მეტი ინფორმაცია ელექტრონულ გადახდებზე, ან გაიგოთ გადახდების მიღების 
სხვა ვარიანტების შესახებ, შემდეგ ნომერზე დარეკვით: 800-468-7422 ან ონლაინ, მისამართზე: www.dshs.wa.gov/dcs. 

დაგვიანებული ალიმენტის გადახდები შესაძლოა მოვიდეს ან არ მოვიდეს თქვენამდე. 

1. თუ თქვენ ან თქვენს ბავშვ(ებ)ს შემწეობა არასოდეს მიგიღიათ, ალიმენტების განყოფილება ფულს გამოგიგზავნით. 

2. თუ თქვენ მიიღეთ შემწეობა და რომელიმე იურისდიქციის თანახმად დავალიანება არ გეკისრებათ, ალიმენტების განყოფილება ფულს 
გამოგიგზავნით. 

3. თუ თქვენ მიიღეთ შემწეობა წარსულში, ალიმენტების განყოფილება გაანაწილებს დაგვიანებულ ალიმენტს, რომელიც მიღებულია შემწეობის 
მიღების შეწყვეტის შემდგომ, შემდეგნაირად: 

ა. პირველი, ნებისმიერი დაგვიანებული ალიმენტი, რომელიც უნდა გადაგიხადონ, რომელიც არ მიეკუთვნება შტატს. 

ბ. მეორე, ნებისმიერი დაგვიანებული ალიმენტი, რომელიც დროებით მიეკუთვნა შტატს, რომლის გადაცემაც მოხდა 1997 წლის 1-ლ 
ოქტომბერს ან მას შემდეგ და 2008 წლის 1-ლ ოქტომბრამდე, რომელიც არ წარმოადგენს პერმანენტულად მიკუთვნებულ დაგვიანებულ 
ალიმენტს, როგორც მითითებულია ქვემოთ მოცემულ "ბ" ნაწილში. 

გ. მესამე, ნებისმიერი დაგვიანებული ალიმენტი, რომელიც უნდა გადაგიხადონ, ბავშვ(ებ)ის სამედიცინო მომსახურებისთვის. 

დ. მეოთხე, ნებისმიერი დაგვიანებული ალიმენტი, რომელიც პრმანენტულად მიეკუთვნა შტატს, სახელმწიფო ფულადი შემწეობის 
დანიშვნით, 1997 წლის 1-ლ ოქტომბრამდე, ან მიკუთვნებული ამ თარიღის შემდეგ, რადგან იმ თვეში მოხდა თქვენთვის ფულადი 
შემწეობის გადახდა.  

ე. მეხუთე, ნებისმიერი ბავშვის სამედიცინო მომსახურება, რომელიც შტატს მიეკუთვნება. 

ვ. ფედერალური საშემოსავლო სამსახურისგან მიღებული გადახდები განაწილდა დაგვიანებულ ალიმენტსა და დაგვიანებულ სამედიცინო 
მომსახურებაზე, რომელიც მიეკუთვნა შტატს, სანამ განაწილდებოდა თქვენთვის გადასახდელ დაგვიანებულ ალიმენტზე. 

4. თუ არამეურვე მშობელს გადასახდელი აქვს დაგვიანებული ალიმენტი ერთზე მეტი ოჯახისთვის, ალიმენტების განყოფილება ამოღებულ 
ფულს ოჯახებს შორის პროპორციულად გაანაწილებს. 

თუ ალიმენტს შეცდომით მიიღებთ, უმეტეს შემთხვევებში, თანხა უკან უნდა დააბრუნოთ. არასწორი გადახდის გამოსასწორებლად, ალიმენტების 
განყოფილებამ შეიძლება განახორციელოს შემაჩერებელი მოქმედება თქვენი შემოსავლის ან ხელფასის ან თქვენი ქონების დაგირავების უფლების 
გამოცხადების მიმართ. ალიმენტების განყოფილება გამოგიგზავნით შეტყობინებას, ამ ქმედებების განხორციელებამდე. თუ თქვენ არ ეთანხმებით 
ალიმენტების განყოფილების მოქმედებებს, შეგიძლიათ მოითხოვოთ მოსმენა. 

http://www.dshs.wa.gov/dcs

ინფორმაცია ტომის შესახებ 

თუ ალიმენტების განყოფილება და ტომი სხვაგვარად არ შეთანხმდებიან, ალიმენტების განყოფილების აღსრულებისა და ალიმენტის 
ამოღების პროცედურები, რომლებიც ჩამოთვლილია წინამდებარე ფორმაში, არ ვრცელდება პირებზე, რომლებიც მუშაობენ ტომებისთვის, 
ტომის საკუთრებაში მყოფი ბიზნესისთვის, ან ინდიელების მფლობელობაში მყოფი ბიზნესისთვის, რომელიც რეზერვაციაში მდებარეობს. 
თუ არამეურვე მშობელი არის ინდიელთა ტომის, ტომის საკუთრებაში მყოფი ბიზნესისა ან ინდიელების მფლობელობაში მყოფი ბიზნესის 
თანამშრომელი, რომელიც რეზერვაციაშია, ალიმენტების განყოფილებას შეუძლია: 

1. სთხოვოს ტომს, განახორციელოს ალიმენტის შესახებ გადაწყვეტილება. ალიმენტების განყოფილება ამას გააკეთებს, თუ ვაშინგტონის 
შტატსა და ტომს გააჩნიათ ამის კეთების პროცესი. 

2. აღძრას საქმე ტომის სასამართლოში, თქვენი ალიმენტის შესახებ გადაწყვეტილების მიღების ან შესრულებისთვის. თუ ალიმენტების 
განყოფილება აღძრავს საქმეს ტომის სასამართლოში, ალიმენტების განყოფილებამ შეიძლება გამოიყენოს ვაშინგტონის შტატსა და 
ინდიელთა ტომებს შორის გაფორმებულ ხელშეკრულებაში მითითებული პროცედურები. 

ალიმენტების განყოფილება თქვენს საქმეს გადასცემს ტომის აღსრულების ერთეულს, თუ თქვენს საქმეზე გავრცელდება რომელიმე ქვემოთ 
მოცემული, 

1. თქვენი ალიმენტის შესახებ გადაწყვეტილების თითოეული მხარე ან თქვენი ბავშვ(ებ)ი არიან ინდიელთა ტომის წევრები. 

2. არამეურვე მშობელი არის ინდიელთა ტომის, ტომის კუთვნილი ბიზნესის, ან ინდიელთა კუთვნილი ბიზნესის თანამშრომელი, 
რომელიც რეზერვაციაში ან "ნდობის მიწაზე" მდებარეობს. 

3. თქვენი ალიმენტის შესახებ გადაწყვეტილების თითოეულ მხარეს მოიცავს ალიმენტის გადახდის პროცესი ან შეთანხმება. 

4. თქვენი ალიმენტის შესახებ გადაწყვეტილების თითოეული მხარე ღებულობს მომსახურებებს ტომის დროებითი დახმარებიდან 
გაჭირვებული ოჯახებისთვის ან ტომის ალიმენტის პოგრამიდან. 

5. თქვენი საქმე მოიცავს სხვა ტომობრივ საკითხებს. 

კანონები და პოლიტიკა, რომელიც მოქმედებს ალიმენტზე 

ვაშინგტონის კანონთა კრებულისა (RCW) და ვაშინგტონის ადმინისტრაციული კოდექსის (WAC) შემდეგი თავები არეგულირებს 
ალიმენტების განყოფილების მიერ გაწეულ მომსახურებებს. 

თავი 26.18 RCW თავი 388-14A WAC 
თავი 26.21A RCW 
თავი 26.23 RCW 
თავი 74.20 RCW 
თავი 74.20A RCW 

ალიმენტის დავალიანებაზე შეიძლება გავრცელდეს ხანდაზმულობის ვადა. თუ ეს გავრცელდება, არამეურვე მშობელმა შეიძლება 
გამოიყენოს ხანდაზმულობის ვადა, როგორც დაცვა, რომ მათ აღარ მართებთ ალიმენტის დავალიანება, მთლიანად ან ნაწილობრივ 

სატელეფონო ზარები 

დაურეკეთ "KIDS"-ის ავტომატიზირებულ სატელეფონო სისტემას, ნომერზე 800-442-5437, თქვენი საქმის შესახებ ინფორმაციის მისაღებად. 
გთხოვთ, რაც შეიძლება მეტად გამოიყენოთ ეს სისტემა. თუ არის ისეთი საკითხი, რაზეც "KIDS"-ის სისტემა პასუხს ვერ გაგცემთ, დარეკეთ 
ალიმენტების განყოფილების ოფისში, რომელიც თქვენს საქმეს არეგულირებს. გახსოვდეთ, ტელეფონის ზარები დროს ართმევს ალიმენტის 
ამოღების სხვა ქმედებებს, თქვენს საქმეზე. ზარების რაოდენობის შეზღუდვა საშუალებას აძლევს ალიმენტების განყოფილებას, უკეთესად 
მოგემსახუროთ. 

თუ ალიმენტების განყოფილებას უნდა დაუკავშირდეთ, გამოიყენეთ ქვემოთ მითითებული ტელეფონის ნომრები. გამოიყენეთ უფასო 
ტელეფონის ნომრები მხოლოდ შორ მანძილზე დასარეკად. TTY/TDD მომსახურება ხელმისაწვდომია მეტყველების ან სმენის დეფექტების 
მქონე პირებისათვის. 

სიეტლი: (206) 341-7000 ან (800) 526-8658 ვანკუვერი: (360) 696-6100 ან (800) 345-9984 
ტაკომა: (253) 597-3700 ან (800) 345-9976 ვენაჩე: (509) 886-6800 ან (800) 535-1113 
ევერეტი: (425) 438-4800 ან (800) 729-7580 იაკიმა: (509) 249-6000 ან (800) 441-0859 
სპოკანი: (509) 363-5000 ან (800) 345-9982 ოლიმპია: (360) 664-6900 ან (800) 345-9964 
კენევიკი: (509) 734-2000 ან (800) 345-9981 

ელექტრონული გადახდების შესახებ ინფორმაციისთვის დარეკეთ ნომერზე: 800-468-7422 ან ეწვიეთ ალიმენტების განყოფილების ვებ-
საიტს, მისამართზე: www.dshs.wa.gov/dcs. თქვენი გადახდის ისტორიის ონლაინ სანახავად შეგიძლიათ, დარეგისტრირდეთ მისამართზე: 
www.dcsonline.dshs.wa.gov. 
 
არცერთი პირი, მისი რასის, ფერის, ეროვნების, სარწმუნოების, რელიგიის, სქესის, ასაკის, ან შრომისუუნარობის გამო არ განიცდის 
დისკრიმინაციას დასაქმებაში, მომსახურებაში, ან პროგრამის საქმიანობის რომელიმე ასპექტში. წინამდებარე ფორმა ხელმისაწვდომია 
ალტერნატიულ ფორმატებში, მოთხოვნისამებრ. 
 


